
 
 

 
 
 
 
 

 

 

 

 

 

 

 

 

 

Nimewo 19 

 

D E K R È   E G Z E K I T I F 

 
SISPANSYON TANPORÈ DISPOZISYON KI KONSÈNE REDRÈSMAN ENFRASTRIKTI SÈVIS 

TRANSPÒ POU IJANS ETA A AKÒZ KATASTWÒF 
 
 

ALÒSKE, nan dat 25 out 2011, mwen te pibliye Dekrè Egzekitif Nimewo 17 pou deklare yon ijans 
akòz katastwòf nan Eta New York; epi 

 
KOUNYE A, KIDONK, Mwen, ANDREW M. CUOMO, Gouvènè Eta New York, akòz otorite mwen 

genyen dapre Seksyon 29-a Atik 2-B Lwa Egzekitif (Executive Law) la pou sispann pou yon ti tan dispozisyon 
espesifik nenpòt lwa jeneral, lwa lokal, òdonans, dekrè, règ oswa règleman, oswa kèk pati ladan yo, pou nenpòt 
ajans pandan yon ijans nan Eta a akòz katastwòf, si konfòmite avèk dispozisyon sa yo ta anpeche, jennen oswa 
retade aksyon ki nesesè pou siviv avèk katastwòf la, mwen sispann pou yon ti tan, pou peryòd ant dat Dekrè 
Egzekitif sa a jouk lè gen lòt avi, nan lwa sa yo: 

 
 Seksyon 38(1), (2) ak (3) Lwa konsènan Otowout ak Atik 4-C Lwa sou Devlopman Ekonomik 
(Economic Development Law), sizoka Manm Komisyon Transpò a detèmine li nesesè pou otorize pou yo akòz 
kontra akòz ijans ak/oswa pou melanje sèvis plan ak konstriksyon nan kontra yo, epitou pou itilize sèvis yo lè  
li nesesè; 
 
 Seksyon 112 Lwa Finans Eta a, nan limit ki konfòm avèk Atik V, Seksyon 1 Konstitisyon Eta a (State 
Constitution), epitou nan limit Manm Komisyon Transpò a detèmine li nesesè pou ajoute lòt travay, espas ak 
tan nan kontra Eta a oswa pou akòde kontra pou ijans yo; 
 
 Seksyon 136-a Lwa Finans Eta a (Finance Law), nan limit Manm Komisyon Transpò a detèmine li 
nesesè pou melanje sèvis plan ak konstriksyon nan yon kontra epi/oswa pou jwenn sèvis enspeksyon plan ak 
konstriksyon; 
 
 Seksyon 163 Lwa Finans Eta a, nan limit pou pèmèt Manm Komisyon Transpò a achte machandiz ak 
materyèl ki nesesè san yo pa swiv pwosesis nòmal pou fè acha; epi 

Atik 8 Lwa Konsèvasyon Anviwònman (Environmental Conservation Law), ak Pati 15 Tit 17 ak Pati 

617 Tit 6 Kòd Règ ak Règleman New York (New York Code of Rules and Regulations), nan limit Manm 
Komisyon Transpò a detèmine travay la nesesè imedyatman pou ranplasman, reparasyon, oswa rekonstwiksyon 
baz yo ak bilding yo nan repons pou ijans lan, epitou sa dwe fèt pou lakòz pi piti chanjman oswa deranjman nan 
anviwònman an jan sa pratik yon fason rezonab nan sikonstans yo. 
 
 
 

F È T anba siyati mwen ak So Prive Eta a nan Vil 

Albany, premye jou mwa septanm nan ane 

de mil onz. 

 

 

 

GOUVÈNÈ A             

 

 

 

 Sekretè Gouvènè a 


